
Os Traballos Fin de Grao do Grao en Arquitectura 
Técnica, cunha nota de 8 ou superior, incorpóranse a 
texto completo ao Repositorio Dixital Institucional da 
Universidade da Coruña (RUC), se o seu autor 
autorizouno. 
 
O obxectivo do RUC é difundir e preservar os traballos 
produto da actividade docente e investigadora da 
universidade. 
 
Hai que ter en conta os dereitos de autor destes traballos.  
 
Os autores dos documentos depositados no RUC 
manteñen os seus dereitos e concédenlle á UDC unha 
licenza non exclusiva de distribución. Por tanto, os 
autores poden seguir facendo uso dos seus traballos, 
publicalos… e aqueles que os consulten han de citalos. 
 
Podemos localizar estes Fins de Grao desde o catálogo 
da biblioteca e acceder ao texto completo depositado no 
RUC a través dunha ligazón (picando en Acceder a: 
Texto completo). 
 
 

 
 
Hai unha trintena de Traballos Fin de Grao que 
ingresaron na Biblioteca antes de que se decidise o 
depósito no RUC. Polo tanto, estes non constan no 
repositorio e non hai acceso a eles a texto completo, son 
de Consulta en Sala na Biblioteca, como seguen sendo 
os Traballos Fin de Carreira. 
 
Os Traballos Fin de Mestrado, con 8 ou unha nota 
superior, tamén ingresan a texto completo no RUC. Pero 
tamén hai uns poucos de Consulta en Sala na Biblioteca 
que son anteriores a esta normativa. 

1-COMO BUSCAR TODOS OS TFG do 
noso Grao 
 
Desde o catálogo:  
 
Para recuperar tamén os Traballos de Fin de Grao que 
están depositados no RUC, xa non podemos delimitar 
a localización Arquitectura Técnica. 
 
A forma máis sinxela de buscalos é:  
 

Palabra Clave: euat grao 
Buscar en seleccionar: Traballo fin de carreira-grao 

 

 
 
 
Tamén poderiamos buscalos pola colección: 
 
 
Colección: traballos fin de grao udc euat  
 

 
 
Hai que ter en conta que unha vez teñamos o rexistro de 
calquera Fin de Grao, picando no hipertexto do campo 
Colección accedemos ao resto de traballos desa serie. E 
despois podemos limitar a busca. 
 
Desde o RUC: http://ruc.udc.es/dspace/ 
 
Accedemos ao RUC desde a web da biblioteca: 

 
 
Eliximos a Comunidade Traballos académicos. 
  

 
 

E despois  Traballos fin de grao.  
 

 
 
E na listaxe seleccionamos Arquitectura técnica, Grao 
en. 

http://kmelot.biblioteca.udc.es/search%7ES1*gag?/sTrabajos+fin+de+grado+%28UDC.+EUAT%29.+Grao+en+Enxe/strabajos+fin+de+grado+udc+euat+grao+en+enxen%7Eaaria+de+edificacion/-3,-1,0,B/browse
http://ruc.udc.es/dspace/


 
 
Podemos listar por título, materias, autor ou datas, ou 
realizar unha busca por palabra clave en Busca nesta 
colección.  
 

 
 
Para procuras máis concretas é mellor usar o catálogo da 
biblioteca, que busca mellor. 
 
Cando vemos un traballo que queremos consultar, 
picamos no seu título para acceder á súa descrición e na 
marxe esquerda temos os pdfs. 
 

 
 

2-PROCURAS MÁIS CONCRETAS DESDE 
O CATÁLOGO: por autor, temática… 
 
 
Desde a Busca avanzada do catálogo. 
 
 

• No despregable superior Buscar en temos que 
escoller Traballo fin de carreira-grao.  

• Usamos os despregables para buscar en campos   
concretos (autor, título, materia) ou en calquera 
campo (poden usarse máscaras, como o 
asterisco * para que busque todas as 
terminacións do vocábulo). 

• E combinámolos cos operadores (e, e non, ou, 
perto, antes, despois). 

• Podemos engadir os límites que nos interesen 
(rango de anos,…) 

 
No noso caso incluímos na busca en Calquera campo as 
palabras clave euat grao. 
 
 

 
 
 
 
Se nos interesan traballos doutros graos que poidan 
tratar a mesma temática non teriamos que incluír euat 
grao como palabras clave. 
 
Tamén poden interesarnos Fins de Carreira ou de 
Mestrado. 

